
ஒருவன் எந்த அளவிலாயினும் நல்லவற்றையே கேட்கவும் அக்கேள்வியறிவு சிறிய அளவினதாயினும் நிறைந்த வலிமை பெற ஏதுவாகும்.
கேள்வி அறிவுச் செல்வம் அளவில் கூடுதலாக இருத்தல் வேண்டும் என்பதில்லை.'ஒரு' சொல்லே கூட வாழ்க்கையின் மாற்றங்களுக்கு, வளர்ச்சிக்கு உதவியாக அமையக் கூடும்.
“நல்லவை கேட்க” என்றதால் கெட்டவை கேட்கக் கூடாது என்று வலியுறுத்தியதாகஅறிக.."எனைத்தானும் நல்லவை'என்றது நல்லவை அளவில் கூடுதலாகக் கிடைப்பது அரிது என்று உணர்த்த என்பது அறிக. 416.
417. பிழைத்துணர்ந்தும் பேதைமை சொல்லார் இழைத்துணர்ந்
தீண்டிய கேள்வி யவர்.
கல்வி கேள்விகளில் நிரம்பிய அறிவுச் செல்வம் உடையவர்கள் - பிழைபட்ட நிலையில் தவறாக உணர்ந்தாலும் கேட்பவர்க்குப் பேதைமை தரக்கூடிய சொற்களைக் கூறார்.
"பிழைத்துணர்ந்தும் ' என்றதனால் கல்வி கேள்விகளில் சிறந்தாரும் பிழைத்துணர்தல் கூடும் என்ற இயற்கை நியதியையும் ஆனாலும் அங்ங்ணம் பிழைத்துணர்தல் அருமை என்பதனையும் ஒருசேர உணர்த்தியது அறிக.
பிழைத்துணர்ந்திருந்தாலும் பிறர்க்குச் சொல்லும் நிலைக்கு வரும் பொழுது பயனுடைய சொற்களைக் கூற வேண்டும் என்ற உணர்வில் ஆய்ந்து சொல்லுதலால் பேதைமை சொல்லார் என்றார்.
'உணர்தல் - சொல்லுதல்' இவற்றிற்கிடையே உள்ள இடைவெளி ஆக்கத்திற்குப் பயன்பட்டது. 447.
418. கேட்பினுங் கேளாத் தகையவே கேள்வியால்
தோட்கப் படாத செவி.
கேள்வியறிவால் துளைக்கப்படாத செவிகள் தம்புலனுக்கேற்ப கேட்கும் தகுதியுடையனவேயாயினும் செவிடேயாம்
செவிக்குக் கேட்டறியும் இயல்பு அமைந்தது. உயிர்க்கு ஆக்கம் தருவதாகிய அறிவினைக் கேட்டறியவேயாம். அத்தகைய பயன் விளையாத நிலையில் செவிடு என்று கூறியவாறாயிற்று.
செவிடாம் தன்மையில் கேடுகள் விளைவதைப் போலவே, நல்ல கேள்வியறிவினைக் கேட்டுப் பழகாத செவிகளாலும் கேடு விளையும் என்றுணர்த்தியவாறு. 418.
419. நுணங்கிய கேள்விய ரல்லார் வணங்கிய
வாயினர் ஆதல் அரிது.
நுண்ணியதாகிய கேள்வியறிவில்லாதவர் பணிவான சொற்களையுடையராதல் அரிது.
தவத்திரு குன்றக்குடி அடிகளார் உரை 127

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

